
Vendim i Këshillit të Mediave të Shkruara të Kosovës ndaj 

ankesës së Laberion Sh.P.K kundër Insajderi 

 

 

Këshilli i Mediave të Shkruara të Kosovës në mbledhjen e tij 

të mbajtur më 30 maj 2023, shqyrtoi ankesën e dërguar nga 

Laberion Sh.P.K kundër Insajderi lidhur me publikimin e 

shkrimit me titull “Dosja e Prokurorisë – Bashkim Osmani, 

pronari i firmës “Laberion” jepte para me fajde, shfrytëzonte 

situatën e rëndë nga Covid-19”, dhe mori këtë 

- Ankesa miratohet pjesërisht. 

 

 

 

 

 

 



 

 

                      

                      A R S Y E T I M 

 

 

Media ka publikuar një lajm me titull “Dosja e Prokurorisë – 

Bashkim Osmani, pronari i firmës “Laberion” jepte para me 

fajde, shfrytëzonte situatën e rëndë nga Covid-19”, me 

pretendimin se shkrimi ka shkelur kapitujt II (raportimi i së 

vërtetës),III (nxitja dhe gjuha e urrejtjes), IV (e drejta 

për t’u përgjigjur), V (personat e përfshirë në incidente, 

aksidente, të arrestuar apo të akuzuar për vepra penale) dhe 

VII (privatësia) të Kodit të Mediave të Shkruara. 

 

Lajmi është shkruar në gazetë online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

   

Pas leximit të ankesës KMShK gjen se ankesa është e bazuar 

pjesërisht. Pra, miratohet pjesërisht. 

  

Media ka raportuar në një rast të cilin Prokuroria e ka bërë 

publik. Rasti është i një interesi të lartë publik, pasi që 

kemi të bëjmë me një dukuri të ndjeshme për shoqërinë. Media 

ka raportuar sipas raportit zyrtar të lëshuar nga Prokuroria, 

e cila ka njoftuar publikun mbi arrestimet dhe bastisjet që 

ka realizuar në pjesë të ndryshme të vendit. Pretendimi se 

nuk është raportuar e vërteta nuk qëndron, ashtu siç nuk 

qëndron pretendimi se fotografia është përdorur në mënyrë jo 

të saktë. 

 

KMShK nuk ka kompetencë mbi disiplinimin e mediave në rrjetet 

sociale, pasi që kjo është fushë e veçantë. Gjuha e urrejtjes 

në rrjete sociale mund të evitohet nga raportimi që mund të 

bëhet nga ankuesi direkt në kompaninë që e ofron rrjetin 

social për publikun. Andaj në lidhje me këtë pikë, KMShK 

shpallet jokompetente dhe refuzon ankesën. 

 

  

Në lidhje me përcaktimin e fajësisë nëpërmjet shkrimit, KMShK 

gjen se media nuk ka vepruar drejt në momentin që nuk ka 

përdorur shprehjen ‘i dyshuar’, pasi që përderisa nuk 

ekziston një gjykim përfundimtar dhe një vendim i 

plotfuqishëm i organeve të drejtësisë, media nuk mund të 

konstatojë fajësinë ose pafajësinë e dikujt. Andaj 



konstatohet se media ka shkelur Kapitullin V të Kodit të 

Mediave. 

 

Në lidhje me mosdhënien e mundësisë për t’u deklaruar, media 

nuk ka bërë shkelje të Kodit të Mediave, pasi që ka raportuar 

bazuar në një dokument zyrtar publik. 

 

 

Në lidhje me pikën e cenimit të privatësisë, KMShK pas leximit 

të shkrimit gjen se nuk ka shkelje të privatësisë. Fakti se 

është lidhur kompania me të arrestuarin apo të dyshuarin për 

fajde është për shkak se i dyshuari është aksionar, drejtor 

dhe përfaqësues i autorizuar dhe lidhja me kompaninë nuk e 

cenon aspak privatësinë.  

  

  

 

 

Andaj, KMShK vendos që ankesa të miratohet pjesërisht. 

 

 

 

 

 

Këshilli i Mediave të Shkruara të Kosovës 


